
· Հաշվետու ժամանակահատվածում պետական գույքի կառավարման առանձին բնագավառներում ձեռք են բերվել հետևյալ արդյունքները.
Պետական գույքի էլեկտրոնային հաշվառման համակարգում գրանցված է 10600 միավոր պետական սեփականություն հանդիսացող անշարժ գույք՝ 8205342.62 քառ.մետր ընդհանուր մակերեսով, 193 իրավաբանական անձանց գույքի կազմում ընդգրկված 2630 միավոր անշարժ գույք՝ 1313749.4 քառ.մետր  ընդհանուր մակերեսով, 3877 միավոր տրանսպորտային միջոց, 251 անվանում (քանակը՝ 13852) մտավոր սեփականության օբյեկտ, ինչպես նաև ընդհանուր օգտագործման ավտոմոբիլային ճանապարհների երկարությունը կազմում է 7742.19 կմ (այդ թվում` միջպետական նշանակության` 1721.34 կմ, հանրապետական նշանակության` 2065.75 կմ, մարզային նշանակության` 3955.1 կմ):
Հաշվետու ժամանակահատվածում լուծարվող կազմակերպություններում և հիմնադրամներում իրականացվել է շուրջ 532832.0 հազ.դրամի վճարումներ, որից ՀՀ պետական բյուջե` 459005.0 հազ.դրամ գումար, ինչպես նաև Կոմիտեի ենթակայության շահույթով աշխատած 4 ընկերություն ՀՀ պետական բյուջե են փոխանցել 42679.1 հազ.դրամ շահութաբաժնի գումար: Լուծարումից հետո ՀՀ պետական բյուջե է փոխանցվել 9284725.0 հազ.դրամ գումար։
Կոմիտեի կողմից մշակվել և շրջանառության մեջ են դրվել պետական գույքի տնօրինման վերաբերյալ Կոմիտեի նախագահի 128 հրաման և ՀՀ կառավարության 113 որոշման նախագիծ, որից 70-ն ընդունվել է ՀՀ կառավարության կողմից, ինչպես նաև պետական գույքն օտարելու մասին ՀՀ կառավարության 21 որոշման նախագիծ, որից 12-ն ընդունվել է ՀՀ կառավարության կողմից։
Բարենպաստ ներդրումային միջավայր ստեղծելու և պետական գույքի արդյունավետությունը բարձրացնելու միջոցառման շրջանակներում ընդունված իրավական ակտերի համաձայն հրապարակային սակարկություններով օտարվել է 15 անվանում անշարժ գույք, որոնց վաճառքի գինը կազմել է 18 572 295 215 դրամ։ ԸՆդ որում կնքված 9 օտարման պայմանագրերով գնորդները ստանձնել են 82 340 360 000  ՀՀ դրամի ներդրումային և 5 պայմանագրերով 203 սոցիալական երաշխիքների ապահովման պարտավորություններ։ 
Բնակչության սոցիալական խնդիրների լուծման ոլորտում՝ մշակվել և ՀՀ կառավարության կողմից ընդունվել են 1988-1992 թվականներին Ադրբեջանի Հանրապետությունից բռնագաղթած և ՀՀ քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին 2 ՀՀ կառավարության որոշում՝ վերջիններիս ընտանիքների կողմից զբաղեցրած բնակելի տարածքներն իրենց ընտանիքներին սեփականաշնորհելու նպատակով (12 բնակելի տարածք, 10 ընտանիք, 17 անձ), իսկ տեղաբնակ հանդիսացող ՀՀ քաղաքացիների իրենց կողմից զբաղեցրած բնակելի տարածքները նվիրելու նպատակով` մշակվել և ընդունվել է 3 ՀՀ կառավարության որոշում (26 բնակելի տարածք, 25 ընտանիք, 55 անձ):
Հաշվետու ժամանակահատվածում՝ պետական գույքի օտարումից ստացված միջոցները կազմել են 3291977.4 հազ.դրամ, որից ՀՀ պետական բյուջե է փոխանցվել 2438993.7 հազ.դրամ, պետական գույքի մասնավորեցումից ստացված միջոցները կազմել են 845281.2 հազ.դրամ, որից՝ ՀՀ պետական բյուջե է փոխանցվել 607020.1 հազ.դրամ, պետական գույքի վարձակալությունից ՀՀ պետական բյուջե է մուտքագրվել 470288.7 հազ.դրամ, ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից հավաքագրվել է 318577.0 հազ. դրամ, որից 78923.3 հազ. դրամը մուտքագրվել է ՀՀ պետական բյուջե: Պետական սեփականություն համարվող հողերի կադաստրային արժեքի վճարումից մուտքերը կազմել են 4014603.6 հազ.դրամ: 
Վերը նշված հոդվածներով ստացված դրամական միջոցները կազմել են 8940727.9 հազ.դրամ, որից ՀՀ պետական բյուջե է փոխանցվել 7609829.4 հազ.դրամ։
Պետական գույքային հարաբերությունները կաանոնակարգող օրենսդրության բարեփոխման  ոլորտում՝ ընդունվել է 24 իրավական ակտ, 5 ենթաօրենսդրական ակտ, մշակվել և օրենսդրությամբ սահմանված կարգով շրջանառության մեջ է դրվել 7 իրավական ակտի նախագիծ: 





































